
Էկոնոմիկայի նախարարություն

	1. Առաջարկվել է Նախագծի Հավելված 1-ի 3-րդ կետի 3-րդ ենթակետը հանել:
2. Առաջարկվել է Նախագծի Հավելված 1-ի 3-րդ կետի 4-րդ ենթակետի գ) կետը,  որպեսզի հնարավոր լինի ապահովել ՀՀ-ի կողմից ստեղծված ընկերությունների մասով քվեարկությունը՝ միաժամանակ բացառելով քվեարկությունը այն դեպքում, երբ, օրինակ, որպես հիմնադիր հանդես է եկել ՀՀ-ն, սակայն այդ ընկերությունը հետագայում մասնավորեցվել է: Իսկ ինչ վերաբերում է առևտրային կազմակերպություններին, ապա այդ մասով ևս Նախագծում առկա են կարգավորումներ:
3. Առաջարկվում է խոշոր ընկերությունների համար քվեարկության իրավունքը վերապահել Կառավարությանը:
4.  Առաջարկվել է Նախագծի Հավելված 1-ի 3-րդ կետի 6-րդ ենթակետը հանել:
5. Առաջարկվել է Պետական եկամուտների կոմիտեի դեպքում սահմանել պարտավորություն՝ յուրաքանչյուր դեպքում ստանալ նախարարական-ֆինանսատնտեսական կոմիտեի կարծիքը:




	

1. Ընդունվել է:
2. Ընդունվել է:
3. Չի ընդունվել:
4. Ընդունվել է:
5. Չի ընդունվել:
	       1. Նախագծում կատարվել են համապատասխան փոփոխություններ:
       2.  Նախագծում կատարվել են համապատասխան փոփոխություններ:
       3. «Կառավարության կառուցվածքի և գործունեության մասին» օրենքի 10-րդ հոդվածի 1-ին մասի համաձայն՝ կառավարությունն իր գործունեությունն իրականացնում է կոլեգիալ, նիստերի միջոցով: 
      Նույն հոդվածի 9-րդ մասի համաձայն՝ կառավարության նիստերում քննարկման են ներկայացվում, մասնավորապես՝ 
1) օրենքների նախագծեր. 
2) Կառավարության ենթաօրենսդրական նորմատիվ իրավական ակտերի նախագծեր.
 3) Սահմանադրությամբ կամ օրենքներով նախատեսված այլ հարցեր: 
        Սույն հոդվածի տառացի մեկնաբանությունից բխում է, որ Կառավարության նիստերի քննարկմանը ներկայացվող հարցերի շրջանակը սպառիչ սահմանված է: Այդ դեպքերը, ի թիվս այլնի, ներառում են միայն Սահմանադրությամբ և օրենքներով ուղղակի նախատեսված հարցերը: 
       Մինչդեռ եթե Կառավարության որոշմամբ նախատեսենք պահանջ, որ խոշոր ընկերությունների դեպքում հարցը պետք է ներկայացվի Կառավարության քննարկմանը և Կառավարությունը հավանությանն արժանանա, ապա կստացվի Կառավարության նիստերի քննարկմանը ներկայացնել այնպիսի հարց, որը նաատեսված է Կառավարության որոշմամբ (ենթաօրենսդրական նորմատիվ իրավական ակտ): Մյուս կողմից, «Սնանկության մասին» օրենքի այն դրույթը, ըստ որի՝ կառավարության սահմանած դեպքերում և կարգով պարտատերը մասնակցում է քվեարկությանը, չի կարող մեկնաբանվել որպես օրենքով նախատեսված հարց, որը ներկայացվում է Կառավարության քննարկմանը;
         Բացի այդ, «Հայաստանի Հանրապետության Կառավարության աշխատակարգը հաստատելու մասին» Կառավարության որոշման հավելվածի 10-րդ կետի համաձայն՝ կառավարության քննարկմանն են ներկայացվում Սահմանադրությամբ և օրենքներով նրա իրավասությանը վերապահված հարցերը, այդ թվում՝ կառավարության գործունեության միջոցառումների ծրագրից բխող հարցեր: Այստեղ հնարավոր կլիներ նման բան նախատեսել, եթե «Սնանկության մասին» օրենքը նշեր, որ ֆինանսական առողջացման ծրագրի քվեարկությանը մասնակցելու հարցի որոշումը կամ դրան համաձայնություն տալը առանձին դեպքերում կարող է վերապահվել Կառավարությանը: 
      4. Նախագծում կատարվել են համապատասխան փոփոխություններ:
     5. Առաջին հերթին ներկայացված առաջարկը ոչ իրատեսական է թվում, քանի որ օրենքով նախատեսված են սուղ ժամկետներ: Բացի այդ, Նախագծով արդեն իսկ նախատեսված է Էկոնոմիկայի և Ֆինանսների նախարարությունների կարծիքը ստանալու հնարավորությունը, այսինքն՝ նրանց կողմից համակարգվող ոլորտներում անհրաժեշտ հարցերի պատասխանները պարտատերը բոլոր դեպքերում ստանալու է:

	2.
	Պետական եկամուտների կոմիտե
	Առաջարկվում է Հավելված 2-ի 4-րդ կետի հանել որոշում կայացնելու համար նախատեսված ժամկետը:
	Ընդունվել է:
	Նախագծում կատարվել են համապատասխան փոփոխություններ՝  հաշվի առնելով, որ «Սնանկության մասին» օրենքի 34-րդ հոդվածի 2-րդ մասի համաձայն՝ ժողովի մասին ծանուցումը պետք է արվի ժողովի հրավիրումից ոչ ուշ, քան երեք օր առաջ: Այսինքն՝ հնարավոր է, որ պարտատերը հենց երեք օր առաջ ստանա ժողովի անցկացման մասին ծանուցումը, ինչը օբյեկտիվորեն զրկում է վերջինիս որոշում կայացնելու հնարավորությունից:

